
Pou Piblikasyon Imedya: 23/04/2025 GOUVENE KATHY HOCHUL

GOUVENE HOCHUL AK PWOKIRE JENERAL JAMES ANONSE POUSWIT LEGAL
KONT ADMINISTRASYON TRUMP LAN DESKE LI ENPOZE TARIF DWANYE KiI
ILEGAL

Nouyok ak 11 Eta Pouswiv an Jistis pou Sispann Tarif yo k ap ralanti kwasans
ekonomi an, ogmante chomaj, monte enflasyon, ak risk pou resesyon

Tarif ki enpoze yo te mennen nan ogmantasyon depans sou machandiz ki enpote
yo,

Gouvene Kathy Hochul ak Pwokiré Jeneral Nouyok Letitia James te anonse jodi a ke
Eta Nouyok ak yon kowalisyon 11 eta ap pouswiv administrasyon Trump lan an jistis
deske li enpoze wos taks san presedan nan fason ki ilegal sou Ameriken yo sou fom
tarif dwanye ke li pibliye dapre Lwa sou Pouvwa Ekonomik ljans Enténasyonal (IEEPA)
a. Tarif IEEPA Administrasyon Trump lan ogmante taks sou enpotasyon yo nan preske
chak peyi sou Te a, ki enkli alye ki pi pwoch Etazini yo ak patné komésyal yo, e yo te
deja lakoz domaj ekonomik ki grav. Pouswit jidisye Pwokire Jeneral James ak yon
kowalisyon pwokiré jeneral depoze a, agimante ke Kongre a te akdode prezidan an
otorite pou enpoze tarif sa yo e kidonk, administrasyon an te vyole lwa a lé li enpoze yo
atrave dekré egzekitif, piblikasyon sou rezo sosyo, ak dekre ajans. Kowalisyon an ap
chéche yon dekre tribinal pou mete yon fen nan tarif IEEPA yo, ki enkli tarif mondyal yo
te mete sou poz 9 avril la, epi anpeche administrasyon Trump lan mete yo anvige epi
aplike yo.

“Tarif dwanye san konsiderasyon Prezidan Trump yo te eksploze depans pou
konsomate yo epi deklanche kao ekonomik atravé peyi a. Nouyok ap kanpe pou konbat
kont pi gwo wos nan taks federal nan listwa Etazini," Gouvene Hochul te deklare.
“Pwokire Jeneral James ak mwen te fé patenarya sou litij sa nan non konsomaté
Nouyok yo, paske nou pa ka kite Prezidan Trump pouse peyi hou an nan yon
resesyon.”

Pwokire Jeneral Eta Nouyok la, Letitia James, te deklare, "Prezidan an pa gen
pouvwa pou ogmante taks sou yon kout tet, men se egzakteman sa Prezidan Trump ap
fe ak tarif sa yo. Donald Trump te pwomet li t ap diminye pri yo epi fasilite depans lavi,
men tarif dwanye ilegal sa yo ap gen efé ki opoze a sou fanmi Ameriken yo. Tarif



dwanye li yo ilegal epi si nou pa estope yo, y ap mennen nan plis enflasyon, chomaj, ak
domaj ekonomik."

Depi fevriye, Prezidan Trump te enpoze gwo tarif dwanye nan fason inilateral kont
patné komeésyal ki pi pwoch Amerik yo. Tarif sa yo te devlope an yon seri anons nan
mwa avril la, pou kouvri kounye a apepre chak peyi toupatou nan mond lan, ki enkli kote
ki pa enplike nan komes enténasyonal, tankou Zile Heard ak McDonald, ke yo pa
rekonet ki gen abitan imen.

Anplis de domaj ekonomik grav ke tarif dwanye Prezidan Trump yo deja lakoz,
kowalisyon an aveti yo ka lakoz plis destriksyon toujou si yo otorize yo kontinye.
Pouswit legal la agimante ke tarif dwanye IEEPA yo ap ogmante chomaj, monte
enflasyon, epi menase salé Ameriken yo lé yo ralanti kwasans ekonomik lan. Tarif
dwanye prezidan yo ap pote prejidis sou eta yo ak rezidan yo lé li f& machandiz ki
enpotan soti nan elektwonik rive nan materyo konstriksyon vin pi ché epi pi ra.

Depasn sa yo ap afekte Nouyoke yo gravman. Ekonomis yo estime tarif ki ogmante yo
ap koute fanmi yo plizye milye dola pa ane, e yon rapo ki soti nan Kontwole Vil Nouyok
(New York City Comptroller) estime ke menm yon resesyon lejée ke tarif yo lakoz ta ka
mennen nan plis pase 35,000 djob ki pédi nan Vil Nouyok selman. Ajans eta Nouyok yo
ta ka fini ap peye plis pase 100 milyon dola depans siplemanté akoz tarif yo k ap
ogmante pri yo. Tarif reprezay Kanada enpoze sou plizyé santen milyon dola nan
elektrisite Nouyok enpote chak ane ta lakoz bodwo eneéji Nouyoke yo eksploze. Atravé
eta a, ti biznis ki depann de enpotasyon yo deja ap vasiye kont menas pri ki pi elve ak
ensetitid politik administrasyon yo lakoz. Nan Nouyok Santral, Cortland Standard, youn
nan jounal familyal ki pi ansyen nan peyi a, te anonse li t ap kanpe piblikasyon nan kad
yon tarif yo prevwa sou papye jounal.

Pouswit jidisye ki depoze nan Tribinal Komes Entenasyonal Etazini an, evalye ke
Prezidan Trump pa gen okenn otorite pou enpoze tarif dwanye jan li fé a. Byenke
prezidan an te deklare ijans epi envoke IEEPA pou jistifye tarif dwanye sa yo, pa menm
yon fwa yon |ot prezidan te itilize IEEPA a pou enpoze tarif dwanye tankou sa depi senk
deseni li te vin lwa a. Jan kowalisyon soutni nan pwoseé a, lal a pa fet pou pémeét
prezidan an enpoze tarif dwanye nan tout mond lan nan fason inilateral san
diskriminasyon. Anplis, kowalisyon an agimante ke administrasyon Trump lan te depase
otorite li epi vyole Konstitisyon an ak Lwa sou Pwosedi Administrativ lan le li enpoze
tarif dwanye sa yo.

Ak pwoseé sa, kowalisyon an ap chéche yon dekre tribinal ki deklare dekre tarif dwanye
IEEPA administrasyon Trump lan se yon vyolasyon lalwa epi 6done administrasyon an
pou sispann aplike epi mete tarif sa yo anvige.

Moun ki rejwenn Pwokiré Jeneral James pou depoze pouswit jidisye sa se pwokiré
jeneral Arizona, Colorado, Connecticut, Delaware, lllinois, Maine, Minnesota, Nevada,
New Mexico, Oregon, ak Vermont.

Gouvene Hochul te an kontak ak lide federal yo konsénan efé devastan tarif dwanye yo
ap genyen sou rezidan Nouyok, biznis ak ekonomi nou an. Gouvéne a te konsilte patné
federal, ekonomis yo epi koute pwopriyeté biznis, gwoup komeésyeél, biznis agrikol, ak ot
pati ki konsene yo sou difikilte tarif dwanye yo ap genyen sou Eta Nouyok.

